
Esta iniciativa tivo a sua orixe nunha serie de relatorios que o profesor Ja-
vier Bara Temes, da Universitat Politécnica de Catalunya, realizou na Uni-
versidade de Vigo, no marco dun programa mais amplo organizado pola
Vicerreitoria de Innovacién e Formacion Educativa. Ademais, compre sina-
lar que ambos os docentes que intervefien na experiencia participan no
Programa de plurilingliismo na docencia da Universidade de Vigo.

Calquera lugar é axeitado para porierse de acordo

En principio, o peso das activida-
des de aprendizaxe cooperativa na
avaliacion final foi de 2/5; a partir
de ai propuxémonos incrementar
pasenifio a dita carga até o cento
por cento. Asi mesmo, pensamos
introducir na docencia técnicas
de aprendizaxe cooperativa infor-
mal nas que os alumnos se rednan
para resolver pequenas tarefas, ou
pofier en comun algunhas ideas
simples durante o transcurso dun-
ha sesidn expositiva.

O feito de elixir a materia Amplia-
cién de Célculo para experimentar
as técnicas de aprendizaxe coope-
rativa responde a varios factores,
como son: o numero de repeti-
dores que a materia ten e que, na
sia meirande parte, non asisten
as clases, por coincidirlles os ho-
rarios con novas materias doutros
cursos; a existencia de estudantes,
non poucos, que compaxinan os
estudos con algun traballo; ou ta-
mén —non hai por que negalo- por
mor da nosa propia inexperiencia
e precaucién no referente aos re-
sultados que poderiamos acadar
con este método.

Na primeira clase indicéuselle
ao estudantado que tifa un pra-
zo para apuntarse. Animdronse
a participar 70, dun total de algo
mais de 100 persoas matriculadas.
O prazo remataba un dia no que
habia clase da materia e, na mes-
ma aula, todos recibiron un cues-
tionario que, ademais dalgunhas
preguntas banais e secundarias,
incluia referencias as suas cualifi-
caciéns; ao seu dominio das lin-
guas galega e inglesa, tanto no
ambito falado como escrito; ou &s
razéns polas que decidiran parti-
cipar na aprendizaxe cooperativa.
Toda esta informacién servirialles
aos profesores para constituir os
grupos de traballo. Convén dicir
tamén que os cuestionarios eran
anonimos e que a sua identifica-
cién a fixemos por medio do DNI.

A formacién dos grupos realizouse
de xeito que cada un resultase o
mais heteroxéneo posibel e tivé-
ronse en conta diversos aspectos
tirados das respostas ao cuestiona-
rio.Porexemplo, procurouse que en
cada grupo o nivel medio das cua-
lificacions das materias do primeiro
cuadrimestre fose semellante, que
houbese polo menos unha persoa
que dominase o inglés e que non
mais dunha tivese dificultade para
falar ou escribir en galego.

Resultaron dezaseis grupos, dez
de catro alumnos e seis de cin-
co. Todos ian traballar xuntos o
que faltaba de cuadrimestre. Por
ese motivo, os profesores rees-
truturaron a disposicion da aula,
de tal modo que nas clases de
Ampliacion de Célculo, tanto se
eran clases expositivas por parte
do profesor, como clases nas que
se desenvolvia algunha activida-
de cooperativa, o alumnado dun
mesmo grupo sentaba en lugares
fisicamente acaroados.

Cada un deles nomeou un repre-
sentante que serviria de interlocu-
tor entre o profesor e o grupo para
cuestidns de loxistica, e creouse

unha listaxe cos enderezos de co-
rreo electrénico dos profesores e
dos dezaseis representantes, que
funcionou perfectamente até o
remate do cuadrimestre. Compre
dicir, asi mesmo, que o feito de ser
representante implicaba, en certo
modo, un maior grao de respon-
sabilidade; por ese motivo, a sUa
cualificacién incrementdbase en
0.25 puntos. Ainda que habia o
temor de que o principal criterio
para se converter en voceiro fose
apropiarse deses 0.25 puntos,
agora que todo rematou, cremos
que das dezaseis escollas, todas,
agas unha, foron correctas.

O primeiro dia de clase entrega-
moslles aos alumnos unha progra-
macién completa da docencia do
cuadrimestre enteiro e enumera-
moslles as actividades cooperati-
vas que se levarian a cabo:

1. Realizacién de traballos.

2. Exposicién dos traballos na aula.

3. Exposicion de breves partes
do temario.

4. Exercicios e exames por grupo.

5. Exame ao chou.

Cada grupo tivo que efectuar
dous traballos relacionados cos
contidos da materia. Estes execu-
taronse féra da aula, de ai que os
membros do grupo tivesen que
se xuntar en horas non lectivas,
distribuir as tarefas, pér en comuin
as diversas achegas, etc. Para cada
traballo entregéuselles un esque-
ma cos items que deberia conter,
entre os cales se encontraba un re-
sumo en inglés dunhas cincuenta
palabras. Nun principio non se lles
facilitou, nin bibliografia nin paxi-
nas de Internet &s que poder reco-
rrer en busca de axuda. Isto fixose



coa idea de fomentar as habilida-
des dos estudantes na procura de
informacion e favorecer, & vez, a
reparticion de tarefas. Ainda asi,
cando un grupo se achaba en di-
ficultade, o profesor proporciona-
balle o apoio necesario. Sinalemos
tamén que redactar o traballo nun
correcto inglés, sumaba até 0.25
puntos adicionais na cualificacion.

Por motivos de tempo, non foi
posibel presentar na aula todos
os traballos realizados. Asi e todo,
oito grupos si expuxeron 0s que
levaron a cabo. Cada un deles
debia preparar unha sesién que
resultase atractiva para os demais
estudantes. Podian empregar trans-
parencias e diapositivas, contar
anécdotas ou achegar notas histéri-
cas relacionadas co tema. Eles mes-
mos desefaban a exposicion, elixian
os contidos e decidian o numero de
persoas que os fan contar.

Alguns grupos relataron na aula
partes breves e concretas do te-
mario da materia (incluimos nes-
ta epigrafe a exposicion de exer-
cicios). Tamén neste caso tifan
liberdade para decidir o numero
de participantes. No que atinxe
aos contidos, debian cinguirse aos
facilitados antes polo profesor,
posto que a temdtica tratada nes-
te caso era materia susceptible de
pregunta nalgun exame.

Os exercicios ou exames por gru-
po consisten en entregar aos alum-
nos o enunciado detallado dun ou
varios problemas (os mesmos para
todos os grupos) para resolver na
aula nun tempo determinado. A ta-
refa estd pensada de tal xeito que
unha soa persoa a dea rematado
satisfactoriamente no dobre de
tempo, pero non antes. O exercicio
desénase de tal maneira que exis-
tan partes independentes do res-
to e partes dependentes doutras;

daquela, o alumnado pode traba-
llar en paralelo, mais tamén se ve
obrigado a facelo en serie. E conve-
niente que os alumnos se retinan
previamente para estudar xuntos
e artellar unha estratexia comun

para afrontar a proba, xa que non
van ter tempo dabondo e cumprira
ter claro o que cadaquén ten que
facer. Estas son, con moita dife-
renza, as actividades cooperativas
que gozan de maior grao de acep-
tacién. Tamén son as tarefas nas
que mellor se percibe a natureza
da aprendizaxe cooperativa; o pro-
fesor contempla na aula o traballo
conxunto de cada un dos grupos
e guia a aqueles que tefien dificul-
tades. Resulta moi agraddbel, nos
dias anteriores a unha proba deste
tipo, encontrar os grupos reunidos
na biblioteca, nas aulas, ou mesmo
na cafetaria, estudando xuntos e
facendo os seus plans para lograr
o éxito. Estas son, sen dubida, as
actividades nas que o éxito ou o
fracaso é mais partillado.

E unha proba que transcorre na
aula e consiste en que un membro
de cada grupo, elixido por sorteo,
realiza un exame e a cualificacion
acadada asignaselles a todos os
membros do grupo. E compren-
sible que esta proba sexa a que
peor aceptacién ten entre o alum-
nado. Con todo, considerdmola

moi necesaria porque serve para
fortalecer a unidade do grupo ou,
polo menos, a unidade dos inte-
grantes que mostran interese na
aprendizaxe cooperativa. Eles son
conscientes de que do seu traba-
llo depende, non s6 o seu propio
éxito, senéon o dos demais. Por
outra banda, o exame ao chou
permite desenmascarar os que
non fan nada e se dedican a vivir
do traballo dos outros, xa que un
grupo pode aturar que un dos
seus membros non faga nada,
pero non tolera que a nota nega-
tiva reverta en todos. En calquera
caso, se a proba se desenvolve no
momento correcto, non hai nin-
gun resultado negativo que non
se poida reparar, posto que tamén
se fan probas individuais.

Xa se comentou que o peso das
técnicas de aprendizaxe coopera-
tiva na cualificacion final foi de 2/5
partes, é dicir, de catro puntos so-
bre dez. Os seis puntos restantes
corresponden a un exame final.
A cualificacion de cero a catro, to-
cante 4 aprendizaxe cooperativa,
obtense como indicamos a conti-
nuacién. Cada estudante comeza
cun punto. Os profesores avalian
cada actividade cooperativa (e ta-
mén as probas individuais) entre
-0.50 e +0.75 puntos, e cada cua-

55
eduga



/6

ga

lificacién simase & que a alumna
ou o alumno ten nese momen-
to. A cualificacién obtida por un
estudante pola aprendizaxe coo-
perativa correspéndese coa cua-
lificacién que resultou despois de
todas as probas, tendo en conta
sempre que a puntuacién maxima
é de catro puntos e a minima de
cero. Este sistema de avaliacion
estd pensado para que a maioria
acade entre 3.5 e 4 puntos na pri-
meira quincena, mais ou menos,
do mes de maio e non antes, pois
dese modo mantense o interese
e a dedicacién pola materia até o
remate do cuadrimestre. Por outra
parte, o feito de que poida haber
puntuacidons negativas explica-
se como unha tentativa mais de
evitar a existencia de estudantes
que non fagan nada e pretendan
beneficiarse do traballo dos seus
companeiros.

A primeira dificultade que tivemos
que superar foi a propia posta en
marcha das técnicas de aprendizaxe
cooperativa. O alumnado universita-
rio &, en xeral, bastante desconfiado
coas alteracions que se introducen
nunha materia. Para eles os cambios
estan feitos acotio con “mala fe”; se
ademais, como é 0 noso caso, o tro-
co introducido é moi significativo,
percibese con “absoluta mala fe”. As

primeiras semanas do curso recibi-
mos moitas criticas a través do foro
que a Escola mantén instalado na
sUa paxina web.

Eran criticas destrutivas, totalmen-
te negativas, e algunhas gratuitas,
mordaces e con algun punto de
crueldade. Encargaronse de espa-
llar o rumor, infundado, de que o
exame final fa ser moito mais dificil
que o doutros anos, e queixaronse
de que existisen notas negativas.

Non o fixeron cando se lles entre-
gou a programacién na que se
contemplaba esta posibilidade,
pero si cando se converteu en real.
No momento en que caen na conta
de que os catro puntos habia que
traballalos dun modo constante e
continuado, criticaron o sistema de
maneira aberta e implacadbel.

A vista de todo iso, o que fixemos
foi manternos estritos. As regras do
xogo estaban escritas e a Unica cousa
que iamos facer era cumprilas.

Seguirian existindo notas negati-
vas (por exemplo, cada exame ou
exercicio escrito puntuabase de 0 a
12.5, de tal xeito que un 0 equiva-
liaa-0.5un5a0eun10a+0.75)
e aquelas persoas que obtivesen
esas notas negativas verian como
companeiros seus ian sumando
pouco a pouco, e deducirian que

terian que bulir, como ocorreu na
maioria dos casos.

En primeiro lugar analizamos os re-
sultados académicos. Houbo dous
alumnos que abandonaron a ma-
teria 8 metade do cuadrimestre.

Como se pode observar na taboa
1, dos 70 estudantes que cursaron
a materia baixo a modalidade de
aprendizaxe cooperativa, 55 supe-
rdrona, o que supdn case o 80%
(78,55%). Son uns resultados moi
satisfactorios, se temos en conta,
por exemplo, que nas materias
de Alxebra e de Calculo, ofertadas
baixo os patréns clasicos de en-
sinanza (exposicion por parte do
profesor, resolucién de problemas
e exame final), a porcentaxe de
aprobados acadada por estes mes-
mos alumnos non superou o 35%.

Finalmente, un dos ultimos dias do
curso pedimoslles que enchesen
unha breve enquisa, co obxecto
de medir dalgunha maneira o seu
grao de satisfaccion co emprego
de técnicas de aprendizaxe coo-
perativa na docencia.

Unha das cuestidns que tifan que
facer era avaliar alguns aspectos
de cero a dez. Na taboa 2 recéllen-
se as puntuacions obtidas.

Cualificaciéns obtidas e porcentaxes

Suspenso Aprobado Notable Sobresaliente Matricula de Honra
13 40 12 2 1
18.57% 57.14% 17.14% 2.85% 1.42%




Nun principio, chama a atencién o
feito de que os alumnos e alumnas
valoren mais o labor dos seus com-
panieiros que o seu propio. Isto pode
deberse a que, en xeral, a maioria
pense que deberian facer mais e
axudar mais ao grupo do que o fixe-
ron. A pesar diso, o que de verdade
resulta sorprendente é a elevada
valoracién que acada a aprendizaxe
de cofecementos. E dicir, os alum-
nos consideran que coas técnicas
de aprendizaxe cooperativa, non s6
aprenden doutra maneira, sendn
que aprenden mais e mellor que coa
ensinanza tradicional.

Aproveitando a enquisa tamén
se lles preguntou cal era a activi-
dade cooperativa que os deixara
madis satisfeitos e cal a que menos
(incluianse, asi mesmo, as probas
individuais). As respostas van re-
collidas na taboa 3 e delas, o mais
salientable é a pouca valoracion
que conseguen as probas indivi-
duais, ademais de que a valora-
cién madis positiva se lles outorga
a0s exames por grupo e a mais ne-
gativa ao exame ao chou, que é o
que cabia agardar.

Por ultimo, preguntoéuselles se
pensaban que pagara a pena par-
ticipar na aprendizaxe cooperativa
e se volverian facelo. Ainda que a

consulta se fixo antes do exame fi-
nal, e xa que logo antes de dar as
cualificaciéns definitivas, é desta-
cabel que unicamente un alumno
dos que contestaron dixese que
non; outros tres alumnos dixeron
que non sabian, e o resto, unha moi
ampla maioria, contestaron que si.

Puntuacién de cero a dez outorgada polo alumnado

Comportamento do individuo dentro do grupo 7.05
Comportamento dos companeiros dentro do grupo 7.89
Aprendizaxe de coflecementos 7.64
Exito das estratexias coas que o grupo afrontou as actividades 7.02

Valoracion das actividades cooperativas

+ -
Realizacion de traballos 20.83% 21.41%
Probas individuais 2.08% 16.66%
Exame ao chou 0% 45.23%
Exposicions 14.58% 14.28%
Exames por grupo 62.5% 2.38%

